
Justifikasi pemilihan tajuk 
salah   satu   daripada   elemen   yang   menjadi   pegangan   dalam   kalangan   masyarakat
terutama golongan muda. Justeru, dalam kertas kerja ini juga turut membincangkan
salah   satu   daripada   elemen   yang   menjadi   pegangan   dalam   kalangan   masyarakat
terutama golongan muda. Justeru, dalam kertas kerja ini juga turut membincangkan
Budaya Hedonisme kini kian menjadi pegangan yang utama dalam masyarakat terutamanya golongan anak muda. Jika dilihat golongan remaja hari ini, ramai antara mereka sudah mula terjebak dengan gejala penagihan dadah. Pada Oktober 2020, Agensi Antidadah Kebangsaan (AADK) mengeluarkan statistik yang menunjukkan Terengganu merekodkan jumlah penagih dadah tertinggi dengan nisbah 916 penagih dadah bagi setiap 100,000 penduduk. Manakala nisbah kedua tertinggi dicatat di Kelantan, diikuti Pahang dan Perlis. Lantas angka yang besar ini sudah cukup untuk merosakkan seluruh generasi kini jika tiada inisiatif bagi membendungnya daripada terus berleluasa. Kajian daripada Kementerian Dalam Negeri (KDN) pula mendapati bahawa 40 peratus penagih dadah adalah daripada kalangan belia pada tahun 2019 dan penyebab terbesar adalah untuk menenangkan diri daripada tekanan hidup. Tindakan mengambil dadah hari ini sudah menjadi jalan pintas untuk mendapatkan ketenangan atau keseronokan dan bukanlah suatu yang asing lagi. Terdapat juga gejala Hedonisme yang lain seperti budaya Punk dan Breakdance namun begitu, gejala penagihan dadah diketengahkan kerana ia ibarat penyakit yang mampu membunuh kesemua pelakunya serta menjadi punca utama berlakunya jenayah di Malaysia. 
Latar belakang tajuk
Dadah dapat ditakrifkan sebagai bahan yang boleh mengubah fungsi tubuh badan dan digunakan untuk merawat dan mengurangkan simptom penyakit sebagai contoh antibiotik. Namun penyalahgunaan dadah adalah pengambilan dadah bukan atas tujuan perubatan dan seseorang itu terus menggunakannya walaupun menghadapi masalah semasa menggunakannya. Dadah boleh mendatangkan kemudaratan kepada negara kerana mengikut statistik dari Agensi Antidadah Kebangsaan pada tahun 2019, seramai 15,033 kes dadah yang melibatkan golongan belia (19 – 39 tahun) dan jumlah keseluhuran kes adalah sebanyak 20157. Ini amat membimbangkan terutama sekali apabila majoriti kes dari golongan belia yang mana merupakan pewaris pimpinan negara untuk masa hadapan. Kes dadah mudah berlaku ke atas masyarakat terutama yang sedang mengalami kesedihan dan kemurungan kerana boleh menyebabkan mereka cenderung untuk mencubanya bagi mendapatkan ketenangan. Apabila wujudnya ketagihan, mereka mula berfikir bahawa pengambilan dadah tanpa pengawasan adalah perkara baik kerana memberikan keseronokan dan menghilangkan stress tanpa menyedari hakikatnya dadah boleh merosakkan sistem badan. 
Permasalahan tajuk
Masalah penagihan dadah telah merosakkan kira-kira suku juta rakyat negara Malaysia sekarang (Abdul Muin Sapidin. Utusan Malaysia. 11/07/2006). Ramai penagih dadah masih terus berada di persekitaran masyarakat. Golongan penagih seperti ini sanggup melakukan apa saja untuk mendapatkan dadah. Penagihan dadah juga sangat berkait rapat dengan jenayah. Kebanyakan penagih dadah membuat masalah jenayah seperti menipu, mencuri, merompak, meragut, membunuh. Mereka melakukan perkara buruk ini asalkan mereka mendapat apa yang mereka mahukan. Perkara ini menghakis nilai-nilai murni dan berpotensi tinggi membahayakan masyarakat. Mengambil risiko adalah normal bagi mereka. Secara realitinya juga, penagih tidak berasa risau jika ditangkap oleh pihak berkuasa kerana mereka tahu Pusat Serenti akan memberikan layanan yang baik, asrama berkatil dan banyak program pemulihan khas buat mereka berbanding dengan menjadi banduan dan di penjara. Pihak kerajaan terpaksa membelanjakan sebanyak RM1.08 bilion setahun sehingga hari ini untuk memerangi dadah, separuh daripada nilai tersebut adalah bagi tujuan pemulihan di 29 buah Pusat Serenti di merata Malaysia (Ramli Abdul Halim, Harian Metro,18/7/2006). Malangnya, perbelanjaan besar ini hanya dapat memaparkan keberangsangan 20 hingga 25 peratus daripada penagih-penagih ini dapat dipulihkan. Secara amnya, faktor penyalahgunaan masih sama dan tidak pernah berubah, akan tetapi langkah untuk membendungnya masih lemah dan kurang efektif. Kelemahan pergerakan pencegahan di bawah unit kuatkuasa dan kegagalan pihak autoriti dalam mengawal masalah ini menyebabkan masalah dadah berleluasa dan boleh diperoleh di mana-mana saja. Masalah dadah adalah duri dalam daging negara yang merupakan masalah serius. Bermula dari aktiviti penyeludupan dan kemudian pengedaran, lantas membawa kepada penyalahgunaan dan seterusnya penagihan dadah adalah merupakan masalah berantai yang berlaku dalam masyarakat kita.
Objektif 
· Mengkaitkan fahaman hedonisme dengan isu penyalahgunaan dadah.
· Mengkaji dan menjelaskan faktor-faktor mengapa masyarakat yang terlibat mengambil pilihan untuk berpaling kepada penyalahgunaan dadah.
· Menjelaskan kesan-kesan bahayanya penyalahgunaan dadah terhadap negara, masyarakat dan individu itu tersendiri.
· Mengkaji dan menjelaskan langkah-langkah yang perlu diambil oleh kerajaan, masyarakat dan individu agar isu penyalahgunaan dadah ini dapat dibendung secara efektif. 
· Memberi kesedaran kepada masyarakat supaya masyarakat dapat bekerjasama dalam menyekat kes penyalahgunaan dadah daripada terus meningkat.
· Mengemukakan pandangan ahli falsafah terhadap isu penyalahhgunaan dadah supaya kita dapat mempertimbangkan langkah yang terbaik untuk diambil agar isu ini dapat dibendung.

